
				এই পাতাটির মুদ্রণ সংশোধন করা প্রয়োজন। 
ywn, Vitt ভগবদগীতা বাঙ্গালা । እbሆቅ
যথার্থত জানিতে পারেন এবং এই জ্ঞান হইলে স্বয়ং পরমানন্দস্বৰূপ হয়েন। ৫৫ ৷৷ (কৰ্ম্মম্বারা যে প্রকারে মোক্ষ হয়, তাহা কহিতেছেন) কেৰল আমার উদেশে নিত্য-নৈমিত্তিক কৰ্ম্ম সকল সৰ্ব্বদা করিলেও ব্যক্তি আমার অনুগ্রহে অনাদি এবং অব্যয় ও সর্বোৎকৃষ্ট ফল মুক্তিপ্রাপ্ত হয়েন। ৫৬। অতএব মনোদ্বারা আমাতে সকল কৰ্ম্ম সমৰ্পণ করিয়া, মৎপরায়ণ ( অর্থাৎ আমিই তোমার পরম প্রয়োজন এই ৰূপ ) জ্ঞানে সর্বদা আমাতে মমোনিধান কর। ৫৭। আমাতে চিত্ত নিধান করিলে আমার প্রসাদে অতি দুস্তুর সাংসায়িক দুঃখ হইতেও উত্তীর্ণ হইব। যদি তুমি অহঙ্কার প্রযুক্ত আমার কথিত এই সকল অগ্রাহ্য কর, তবে পুরুষাৰ্থ ধৰ্ম্মাদি হইতেও ভ্ৰষ্ট হইবে ॥ ৫৮ ৷ ( আমার বাক্য না শুনিয়া) তুমি অহঙ্কারবশত “আমি যুদ্ধ করিব না।” যাহা মানিতেছ, ইহা মিথ্যা, যেহেতু রজোগুণ তোমাকে যুদ্ধে প্ৰবৃত্ত করিবেই করিবে ৷৷ ৫৯ ৷ ক্ষত্ৰিয়স্বভাবজাত যে শুরত্ব, তাহাতে তুমি ৰন্ধ আছে, অতএৰ অজ্ঞানপ্রযুক্ত যুদ্ধ করিতে ইচ্ছা না করিালেও তোমাকে সেই স্বভাব্যবশতঃ যুদ্ধ করিতেই হুইবেক । ৬০ ৷ ( সাংখ্যাদি দর্শনমতে প্ৰকৃতির এবং প্রাক্তন কৰ্ম্মের বশীভুতত্ব কহিয়া এইক্ষণে আপন মত কহিতেছেন) হে অৰ্জ্জুন! পরমেশ্বর সর্ব জীবের হৃদয়েতেই আছেন, তিঁনি স্বকীয় শক্তিদ্বারা সকলকে কৰ্ম্মে প্ৰবৰ্ত্ত করান, যেমন সুত্রধর কাষ্ঠযন্ত্ৰাৰূঢ় ছবি সকলকে ভ্ৰমণ করায়,সেইৰূপ ঈশ্বর নিজ শক্তি মায়াদ্বারা নানা কৰ্ম্মে প্ৰবৃত্ত করাইতেছেন। ৬১ ৷ অতএব অহঙ্কার ত্যাগ করিয়া সর্বতোভাবে ভঁাহার শরণ লিও, ভঁাহার অনুগ্রহে পরম শান্তি (অর্থাৎ কাম-ক্রোধান্ধি-দোষনিবৃত্তি) এবং মুক্তি উভয় প্রাপ্ত হইবে ॥ ৬২ ৷৷ হে অৰ্জ্জুন ! তোমাকে অতি গোপনীয় জ্ঞানোপদেশ কহিলাম, তুমি আমার উপদিষ্ট এই সমুদায় জ্ঞানপ্রকরণ অশেষ ৰূপে আলোচনা করিয়া, যাহা ইচ্ছা হয়, তাহাই কর (অর্থাৎ ইহার আলোচনা করিলেই তোমার মোহ নিবৃত্তি হইবেক)৷ ৬৩ ৷ আমার কথিত জ্ঞানপ্রকরণ সকল অতি গুঢ়াৰ্থ, যদি
স্বামিকৃত টীকা ।

